
Nimewo 115 
 

D E K R È  E G Z E K I T I F 
 
 

PWOLONGASYON PERYÒD POU PEYE TAKS SOU PWOPRIYETE NAN SÈTEN DISTRI 
LEKÒL NAN KONTE BROOME, CHENANGO, CLINTON, DELAWARE, ESSEX, FRANKLIN, 

HERKIMER, MADISON, MONTGOMERY, NIAGARA, ONEIDA, OTSEGO, SCHOHARIE, ST. 
LAWRENCE, TIOGA, AK WARREN 

 

 
ALÒSKE, nan dat 27 jen 2013 ak nan dat annapre yo, gwo siklòn ak inondasyon te deranje transpò 

piblik la ak sèvis piblik yo, epi te menase sistèm sante ak sekirite piblik nan Konte Broome, Chenango, 
Clinton, Delaware, Essex, Franklin, Herkimer, Madison, Montgomery, Oneida, Otsego, Tioga, Schoharie, St. 
Lawrence, Tioga ak Warren (yo rele ansanm, “Konte Viktim Inondasyon nan dat 27jen yo”) ak Konte Niagara 
(ansanm ak Konte Viktim Inondasyon nan dat 27Jen yo, yo rele “Konte Viktim Inondasyon” yo); epi 

 
ALÒSKE, nan dat 28 jen 2013 mwen  mwen te pibliye Dekrè Egzekitif Nimewo 103, pou deklare 

yon eta dijans nan Konte Viktim Inondasyon nan dat 27 Jen yo; epi 
 

ALÒSKE, nan dat 15 jiyè 2013 mwen  te pibliye Dekrè Egzekitif Nimewo 108, pou deklare  yon eta 
dijans nan Konte Niagara; epi 

 
ALÒSKE, taks sou pwopriyete pou ane distri lekòl 2013 la pou Konte Viktim Inondasyon yo pral gen 

pou peye talè (dat sa, “Dat pou Peye Taks sou Pwopriyete”); epi 
 
ALÒSKE, evenman sa, ki lakòz inondayon, domaj nan pwopriyete piblik ak prive, tankou kay, 

apatman, ak biznis, pye bwa tonbe, ak wout inonde, pral kontinye reprezante yon menas pou sante piblik ak 
sekirite, kidonk, fè sa vinn difisil pou fanmi peye taks sou pwopriyete yo nan dat Taks sou Pwopriyete yo 
dwe Peye; epi 
 
 ALÒSKE, seksyon 925-a Lwa sou Taks sou Byen Imobilye a otorize Gouvènè a  
pwolonje retwoaktivman peryòd pou peye taks san enterè ouben penalite sou demann dirijan prensipal yon 
konte, vil, minisipalite, vilaj ouben distri lekòl ki viktim pandan yon ijans kastastwòf nan Eta a jiska venteyen 
jou apati dènye dat pou taks sa yo ta peye; epi 
 
 ALÒSKE, Biwo Gouvènè a te resevwa yon demann pwolongasyon onon distri lekòl nan Konte 
Viktim Inondasyon annapre yo:  Konte Clinton - AuSable Valley Central School District;  Konte Essex - 
Elizabethtown-Lewis Central School District ak Moriah Central School District;  Konte Montgomery - Fort 
Plain Central School District; epi 

 
ALÒSKE, akòz difikilte moun ki nan Konte Viktim Inondasyon yo genyen, pwolongasyon sa gen 

bon jan jistifikasyon; 

KOUNYE A, KIDONK, MWEN, ANDREW M. CUOMO, Gouvènè Eta New York, konfòmeman 
ak otorite Seksyon 925-a Lwa sou Taks sou Byen Imobilye a ban mwen, mwen pwolonje retwoaktivman 
peryòd pou peye san enterè ouben penalite taks sou pwopriyete ki pou peye nan dat oubyen ozanviron Dat 
pou peye Taks sou Propriyete nan Konte Vitkim Inondasyon yo, jiska venteyen jou apati dènye dat pou taks 
sa yo ta peye. 

 
 
F È T anba siyati mwen ak So Prive Eta a nan Vil 

Albany, setyèm jou mwa oktòb ane de 

mil trèz. 

 

 

GOUVÈNÈ A 

 

Sekretè Gouvènè a 


